
Төсөл  

МОНГОЛ УЛСЫН ЗАСГИЙН ГАЗРЫН ТОГТООЛ 

 

2026 оны... дугаар                                 Дугаар                                      Улаанбаатар хот 

сарын....-ны өдөр                            

 
 

                                  ДҮРЭМД НЭМЭЛТ, ӨӨРЧЛӨЛТ ОРУУЛАХ ТУХАЙ  
 

Нийгмийн даатгалын ерөнхий хуулийн 43.4 дэх хэсэг, Хөгжлийн бэрхшээлтэй 
хүний эрхийн тухай хуулийн 37.5-д заасныг тус тус үндэслэн Монгол Улсын Засгийн 
газраас ТОГТООХ нь: 

 
1.”Дүрэм батлах тухай” Засгийн газрын 2023 оны 12 дугаар сарын 13-ны 

өдрийн 448 дугаар тогтоолын хавсралтаар баталсан “Эрүүл мэндийн магадлалын 
зөвлөлийн дүрэм”-ийн 2 дугаар, 4 дүгээр, 10 дугаар бүлэгт доор дурдсан агуулгатай 
дараах хэсэг, заалт нэмсүгэй:  

 
1/2 дугаар бүлгийн 2.2 дахь хэсгийн  2.2.3 дахь заалт: 
“2.2.3.хянагч эмчийг энэ дүрмийн 2.14-д заасан сонгон шалгаруулалтын дүнг 

үндэслэн эрүүл мэндийн асуудал эрхэлсэн төрийн захиргааны төв байгууллагатай 
зөвшилцөн;” 

 
2/2 дугаар бүлгийн 2.14 дэх хэсэг: 
“2.14.Төв зөвлөлийн хянагч эмч, салбар зөвлөлийн төрөлжсөн мэргэшлийн 

эмч нарыг нийгмийн даатгалын асуудал хариуцсан төрийн захиргааны 
байгууллагаас баталсан зохих журмын дагуу Нийгмийн даатгалын ерөнхий газрын 
дэргэдэх Эрүүл мэндийн магадлалын төв зөвлөл сонгон шалгаруулж, аймаг, 
дүүргийн эрүүл мэндийн магадлалын зөвлөлийн төрөлжсөн мэргэшлийн эмчийг 
аймаг, дүүргийн Засаг даргын Тамгын газар, Нийгмийн даатгалын газартай хамтран 
сонгон шалгаруулж, саналаа нийгмийн даатгалын асуудал хариуцсан төрийн 
захиргааны байгууллагад тус тус хүргүүлнэ.” 

 
3/4 дүгээр бүлгийн 4.15 дахь хэсэг: 
“4.15.Аймаг, дүүргийн эрүүл мэндийн магадлалын зөвлөл нь даатгуулагч, 

хүний биеийн эрүүл мэндийн байдал, шинжилгээ, оношилгооны өөрчлөлт, өвчний 
үе шат, хүндрэл, дэлгэрэнгүй онош, эрүүл мэндийн тусламж, үйлчилгээний талаарх 
мэдээллийг тусгасан төрөлжсөн мэргэшлийн эмч болон хяналтын эмчийн 
дүгнэлтийг 7 хоног бүр цахим мэдээллийн санд илгээсэн байна. Илгээх хугацаа нь 
долоо хоног бүрийн ажлын өдрүүд байна.” 

 
4/10 дугаар бүлгийн 10.5 дахь хэсэг: 
“10.5.Төв зөвлөлийн хянагч эмч нарт Нийгмийн даатгалын ерөнхий хуулийн 

43.3, 43.4-т заасны дагуу хөдөлмөрийн чадвар алдалтын хувь, хугацааг 
шийдвэрлэхэд хянасан даатгуулагч, хүний тоог үндэслэн цагийн хөлсийг тухайн үед 
мөрдөж байгаа хөдөлмөрийн хөлсний нэг цагийн доод хэмжээгээр тооцож, сар бүр 
олгоно.” 

2.Мөн тогтоолын хавсралтаар баталсан “Эрүүл мэндийн магадлалын 
зөвлөлийн дүрэм”-ийн 1 бүлгийн 1.1 дэх хэсгийн “сунгах,” гэсний дараа 
“түдгэлзүүлэх,” гэж, 3.1.2 дахь заалтын “хэлбэрээр,” гэсний дараа “/санамсаргүй 



түүврийн арга/” гэж, 3.3 дахь хэсгийн “хэлбэрээр,” гэсний дараа “/арга/” гэж, 3.4 дэх 
хэсгийн “хэлбэрээр,” гэсний дараа “/арга/” гэж, 14.2 дахь хэсгийн “холбоотой” гэсний 
дараа “журам, дэг,” гэж тус тус нэмсүгэй. 

 
3.Мөн тогтоолын хавсралтаар баталсан “Эрүүл мэндийн магадлалын 

зөвлөлийн дүрэм”-ийн дараах хэсэг, заалтыг доор дурдсанаар өөрчлөн 
найруулсугай: 

 
1/2 дугаар бүлгийн 2.1 дэх хэсэг: 
“2.1.Төв зөвлөл нь дарга, нарийн бичгийн дарга, нийгмийн даатгалын 

байгууллагын магадлагч эмч 10, мэдээллийн технологийн мэргэжилтэн 1, шинжээч 
эмч 6, даатгуулагч, ажил олгогчийн төлөөлөл тус бүр 1, нийт 21 хүний 
бүрэлдэхүүнтэй байна. Төв зөвлөлийн дарга, нарийн бичгийн дарга, магадлагч эмч,  
мэдээллийн технологийн мэргэжилтэн орон тооны байх бөгөөд төв зөвлөлийн үйл 
ажиллагааны онцлогт нийцүүлэн хянагч эмчийг гэрээгээр ажиллуулж болно.” 

 
2/2 дугаар бүлгийн 2.2 дахь хэсгийн 2.2.2 дахь заалт: 
“2.2.2.орон тооны бус шинжээч эмч нь Эрүүл мэндийн яамны дэргэдэх 

мэргэжлийн салбар зөвлөлийн ерөнхий мэргэжилтэн байх бөгөөд эрүүл мэндийн 
асуудал эрхэлсэн төрийн захиргааны төв байгууллагатай зөвшилцөн;” 

 
3/2 дугаар бүлгийн 2.12 дахь хэсгийн 2.12.1 дэх заалт: 
“2.12.1.салбар болон аймаг, дүүргийн магадлалын зөвлөлийн төрөлжсөн 

мэргэшлийн эмч нарыг нийгмийн даатгалын асуудал хариуцсан төрийн захиргааны 
байгууллагаас баталсан зохих журмын дагуу сонгон шалгаруулж, томилох эрхий 
бүхий этгээдэд ирүүлсэн саналыг;” 

 
4/3 дугаар бүлгийн 3.12 дахь хэсэг: 
“3.12.Салбар болон аймаг, дүүргийн магадлалын зөвлөл нь даатгуулагч, 

хүний хөдөлмөрийн чадвар алдалтыг тогтоох, сунгах, цуцлах, ажлын цаг 
богиносгох, хөдөлмөрийн нөхцөл солих асуудлыг ажлын 5 хүртэл хоногт багтаан 
шийдвэрлэнэ.” 

 
5/3 дугаар бүлгийн 3.13 дахь хэсэг: 
“3.13.Төв болон салбар, аймаг, дүүргийн магадлалын зөвлөлөөс даатгуулагч, 

хүний хөдөлмөрийн чадвар алдалтын хувь, хугацаа, шалтгааныг тогтоох, сунгах, 
цуцлах, ажлын цаг богиносгох, хөдөлмөрийн нөхцөл өөрчлөх асуудлыг хэлэлцэн 
шийдвэрлэж, шийдвэр болон шийдвэрийн жагсаалтад хуралд оролцсон бүх гишүүд 
гарын үсэг зурж, тэмдэг дарж баталгаажуулна.” 

 
6/4 дүгээр бүлгийн 4.10 дахь хэсгийн 4.10.1 дэх заалт: 
“4.10.1.ердийн өвчин, ахуйн болон үйлдвэрлэлийн ослын шалтгаантай 

хөдөлмөрийн чадвар алдалтыг тогтоолгох даатгуулагч, хүний өвчний түүх, 
оношилгоо, шинжилгээний өөрчлөлт, эрүүл мэндийн тусламж үйлчилгээний 
талаарх мэдээлэл, хөдөлмөрийн чадвар алдалтад хүргэсэн үндсэн болон 
хавсарсан өвчний онош, өвчний үе шат, хөдөлмөрийн чадвар алдалтын хувь, 
хугацаа зэргийг тусгасан дүгнэлт, санал, хөдөлмөрийн хяналтын улсын 
байцаагчийн баталгаажуулсан үйлдвэрлэлийн осол, хурц хордлогыг судлан 
бүртгэсэн акт зэрэг холбогдох баримт бичгийг Бүсийн оношилгоо эмчилгээний төв, 
аймгийн Нэгдсэн эмнэлэг, дүүргийн эрүүл мэндийн байгууллага, өрх, сум, тосгоны 
эрүүл мэндийн төвийн төрөлжсөн мэргэшлийн болон хяналтын эмч нь цахимаар 
илгээж, аймаг, дүүргийн магадлалын зөвлөлийн хуралд хэлэлцүүлнэ;“ 



7/6 дугаар бүлгийн 6.5 дахь хэсэг: 
“6.5.Төв зөвлөлийн хамтарсан болон дахин магадлал, эрх бүхий 

байгууллагын хяналт шалгалтад хүндэтгэн үзэх шалтгаангүйгээр хамрагдаагүй бол 
хөдөлмөрийн чадвар алдсан хувь, хугацаа тогтоосон шийдвэрийг 6 сар хүртэлх 
хугацаагаар түр түдгэлзүүлж, дурдсан хугацаанд хяналт, шалгалтад хамрагдаагүй 
бол цуцлах арга хэмжээ авч ажиллана.” 

 
8/7 дугаар бүлгийн 7.9 дэх хэсэг: 
“7.9.Аймаг, дүүргийн магадлалын зөвлөл нь харьяалал харгалзахгүй 

даатгуулагч, хүний хөдөлмөрийн чадвар алдалтын хувь, хугацааг цахим 
мэдээллийн санд үндэслэн санамсаргүй түүврийн аргаар шийдвэрлэнэ. 
программын хөгжүүлэлт, шинэчлэл болон системийн доголдол, тасалдлаас 
шалтгаалан иргэний эрүүл мэндтэй холбоотой мэдээллийг цахим мэдээллийн санд 
бүртгэх боломжгүй тохиолдолд 3.1.1 дэх заалт, 3.4 дэх хэсэгт заасны дагуу 
шийдвэрлэж болно.”   

 
4.Мөн тогтоолын хавсралтаар баталсан “Эрүүл мэндийн магадлалын 

зөвлөлийн дүрэм”-ийн 1.4 дэх хэсгийн “нийгмийн даатгалын асуудал хариуцсан 
төрийн захиргааны байгууллагын дэргэдэх” гэснийг “Хөдөлмөрийн аюулгүй байдал 
эрүүл мэндийн төвийн” гэж, “2.2.3” гэснийг “2.2.4” гэж, 2.5 дахь хэсгийн “эрүүл 
мэндийн бүртгэл мэдээллийн ажилтан” гэснийг “статистикч, дүн бүртгэлийн 
мэргэжилтэн” гэж, 2.11 дэх хэсгийн “эрүүл мэндийн бүртгэл мэдээллийн ажилтан” 
гэснийг “статистикч, дүн бүртгэлийн мэргэжилтэн” гэж, “2.14” гэснийг “2.15” гэж, 
“2.15” гэснийг “2.16” гэж, “2.16” гэснийг “2.17” гэж, “2.17” гэснийг “2.18” гэж, “4.8” 
гэснийг “4.7” гэж, “4.9” гэснийг “4.8” гэж, “4.10” гэснийг “4.9” гэж, “4.11” гэснийг “4.10” 
гэж, “4.11” гэснийг “4.12” гэж, “4.12” гэснийг “4.11” гэж, 4.11 дэх хэсгийн 4.11.1 дэх 
заалтын “14” гэснийг “21” гэж, “4.13” гэснийг “4.12” гэж, “4.14” гэснийг “4.13” гэж, “4.15” 
гэснийг “4.14” гэж, 4.6 дахь хэсгийн “дүүрэг” гэснийг “дүүргийн” гэж, “7.11” гэснийг 
“7.10” гэж, “10.5” гэснийг “10.6” гэж тус тус өөрчилсүгэй.  

 
5.Мөн тогтоолын хавсралтаар баталсан “Эрүүл мэндийн магадлалын 

зөвлөлийн дүрэм”-ийн 2.8 дахь хэсгийн  2.8.3 дахь заалт, 4.6 дахь хэсгийн “сумын” 
гэснийг, 4.7 дахь хэсэг, 7.10 дахь хэсгийг тус тус хассугай.  

 
6.Энэ тогтоолын хэрэгжилтэд хяналт тавьж ажиллахыг Гэр бүл, хөдөлмөр, 

нийгмийн хамгааллын сайд Т.Аубакир, Эрүүл мэндийн сайд Э.Батшугар нарт, 

хэрэгжүүлж ажиллахыг Нийгмийн даатгалын ерөнхий газар Б.Батжаргал, аймаг, 

нийслэлийн Засаг дарга нарт тус тус үүрэг болгосугай. 

7.Энэ тогтоолыг 2027 оны 01 дүгээр сарын 01-ний өдрөөс эхлэн дагаж 

мөрдсүгэй.                                      

              

ГАРЫН ҮСЭГ 


